
Na osnovu člana 13. stav 2. alineja 12. Zakona o 

principima lokalne samouprave („Sl.novine FBiH“, broj 

49/06 i 51/09), člana 42. stav 1. alineja 15. Statuta općine 

Kalesija – Prečišćen tekst ("Sl. glasnik općine Kalesija", 

broj 10/07, 7/08, 10/11, 3/12 i 6/13) i člana 8. stav 1. 

Odluke o općinskim priznanjima ("Sl. glasnik općine 

Kalesija", broj 1/11), Općinsko vijeće Kalesija na 

prijedlog Komisije za utvrđivanje i obilježavanje datuma 

i događaja značajnih za općinu Kalesija, dodjelu 

općinskih priznanja, imena naselja i dijelova naselja na 

sjednici od 27.04.2024. godine, d o n o s i 

 

 

O D L U K U 

o dodjeli Općinskih priznanja 

 

 

Član 1. 

U znak priznanja za naročite zasluge građanima, 

organizacijama, institucijama i drugim fizičkim i 

pravnim licima koji su se istakli svojim radom, 

angažiranjem i rezultatima rada, jačanju i unaprjeđenju 

razvoja općine Kalesija, u povodu 23. maja – "Dana 

općine Kalesija" dodjeljuju se općinska priznanja kako 

slijedi: 

 

   "Medalja sa zlatnim grbom" 

 

     1. Samira Mešanović Šehić - Posthumno 

 

   "Plaketa sa zlatnim grbom općine Kalesija" 

 

1. Udruženje građana „Prijatelji jetima“ 

2. TEAM CNC d.o.o. Kalesija 

3. Mujo Tosunbegović iz Kalesije Centra. 

 

Član 2. 

Uručivanje Općinskih priznanja će se izvršiti 23. 

maja 2024. godine prilikom svečanog obilježavanja 

Dana općine Kalesija. 

 

Član 3. 

Načelnik općine Kalesija će uručiti općinsko 

priznanje "Medalja sa zlatnim grbom", a predsjedavajući 

Općinskog vijeća Kalesija će uručiti općinska priznanja 

"Plaketa sa zlatnim grbom općine Kalesija". 

 

 

 

 

Član 4. 

Ova Odluka stupa na snagu danom objavljivanja 

u "Službenom glasniku općine Kalesija". 

 
Bosna i Hercegovina  

Federacija Bosne i Hercegovine                 PREDSJEDAVAJUĆI  

TUZLANSKI KANTON                           OPĆINSKOG VIJEĆA 

OPĆINA KALESIJA 

OPĆINSKO VIJEĆE                                Damir Džafić dipl. ecc s.r  

Broj: 01-04-2-1978/24  

Datum, 29.04.2024. godine 

Na osnovu člana 35. Zakona o principima 

lokalne samouprave u Federaciji Bosne i Hercegovine 

(„Sl. novine FBiH“, broj 49/06 i 51/09) i člana 42. 

Statuta općine Kalesija – Prečišćeni tekst („Sl. glasnik 

općine Kalesija“, br. 10/07, 7/08, 10/11, 3/12 i 6/13), 

Općinsko vijeće Kalesija na sjednici održanoj dana 

27.04.2024. godine, d o n o s i 

 

ODLUKU 

o dodjeli poticaja za proljetnu sjetvu na području 

općine Kalesija za 2024. godinu 

 

Član 1. 

Ovom Odlukom uređuju se postupak za 

ostvarivanje prava, kriteriji za ostvarivanje prava, 

potrebna dokumentacija za ostvarivanje prava i način 

isplate.  

Odlukom o dodjeli poticaja za proljetnu sjetvu 

na području općine Kalesija za 2024. godinu, (u daljnjem 

tekstu: Odluka) definišu se uslovi i kriteriji koje trebaju 

ispuniti poljoprivredni proizvođači (pravna lica, obrtnici 

i fizička lica) da bi ostvarili pravo na dodjelu novčanih 

srestava za proljetnu sjetvu na području općine Kalesija 

za 2024. godinu.  

 
Član 2. 

Poljoprivredni proizvođači koji ispunjavaju 

uslove definisane ovom  Odlukom i za to obezbjede 

relevantne dokaze mogu ostvariti poticaj za proljetnu 

sjetvu na područiju općine Kalesija u 2024. godini.  

Član 3. 
Pravo na dodjelu poticaja po ovoj Odluci za 

proljetnu sjetvu mogu ostvariti poljoprivredni 

proizvođači koji:  

• imaju prebivalište ili sjedište na području općine 

Kalesija, 

• upisani su u registar poljoprivrednih 

proizvođača (RPG-RK), 

• posjeduju poljoprivredno zemljište ili 

poljoprivredno zemljište koristi po osnovu 

ugovora o zakupu, odnosno zemljište koje 

koristi je u vlasništvu jednog od člana porodice,  

• posjeduju fiskalne račune ako je u pitanju fizičko 

lice, odnosno za obrtnike i pravna lica  ovjerenu 

i potpisanu fakturu koja u prilogu ima fiskalni 

račun, o izvršenoj kupovini repromaterijala. 

Član 4. 
Poticaj za proljetnu sjetvu definisan ovom 

Odlukom, dodijelit će se na osnovu Javnog poziva koji 

raspisuje Općinski načelnik i koji će biti objavljen na 

Oglasnoj tabli Općine Kalesija, web stranici Općine 

Kalesija, radio stanici i bar jednom elektronskom mediju. 
 

Član 5. 
Općinski načelnik će imenovati Komisiju koja 

će provesti Javni poziv iz člana 4. ove Odluke. 

  Javnim pozivom bit će definisane obaveze 

dostavljanja dokaza, u originalu ili ovjerenoj kopiji, 

(PBA3 obrazac, fiskalni račun, ovjerena i potpisana 

faktura koja u prilogu ima fiskalni račun, popunjena 

tabela proizvodnje, posjedovni list, ugovor o zakupu, 

kućna lista), koji su osnov za izračunavanje iznosa 

finansijskih sredstava koja će biti dodijeljena. 
 

Član 6. 
Novčana sredstva za poticaj proljetne sjetve 

utvrđena su u Budžetu Općine Kalesija za 2024. godinu 

na budžetskoj poziciji “Podrška razvoju poljoprivrede“, 

ekonomski kod 614414, u okviru Službe za privredu i 

budžet, u iznosu od 200.000,00 KM. 

U slučaju da ukupan iznos traženih poticaja od 

strane poljoprivrednih proizvođača, po objavljenom 

Javnom pozivu, bude isti ili manji od iznosa finansijskih 

sredstava koja su u Budžetu Općine Kalesija planirana za 

ove namjene, svim podnosiocima prijava, koji su ispunili 

uslove za dodjelu poticaja, biće isplaćen cjelokupan 

iznos finansijskih sredstava koja mu pripadaju po osnovu 

definisanih kriterija.  

Ukoliko je ukupan iznos traženih poticaja od 

strane poljoprivrednih proizvođača, po objavljenom 

Javnom pozivu, veći od iznosa finansijskih sredstava u 

Budžetu Općine Kalesija za 2024. godinu, Komisija za 

provedbu Javnog poziva zadržava pravo da svim 

poljoprivrednim proizvođačima, koji su ispunili uslove 

za dodjelu finansijskih sredstava, utvrdi srazmjerno, 

procentualno umanjenje traženog iznosa sredstava, a 

maksimalno umanjenje će se vršiti do iznosa koji su u 

zbiru jednaki  iznosu sredstava predviđenih u Budžetu 

Općine Kalesija za 2024. godinu. 

 

Član 7. 

Uvrđivanje iznosa finansijskih sredstava koji će 

biti dodijeljen aplikantu vrši se na osnovu dostavljene 

dokumentacije iz člana 8. ove Odluke. 

Površina zasnovane proizvodnje, popunjena u 

tabeli, utvrdit će se na osnovu posjedovnog lista, 

odnosno ugovora o zakupu poljoprivrednog zemljišta ili 

kućne liste koji u prilogu imaju posjedovne listove koji 

su izdati na ime zakupodavca ili člana porodice dok će se 

iznos poticaja utvrditi na bazi dostavljenih fiskalnih 

računa ili ovjerenih i potpisanih faktura koje u prilogu 

imaju fiskalni račun, a sve u skladu sa normativima i 

standardima u poljoprivrednoj proizvodnji (količine 

repromaterijala/površina). 
 

Član 8. 

Poljoprivredni proizvođači registrovani u 

RPG/RK, koji žele iskoristiti svoje pravo na poticaj za 

proljetnu sjetvu mogu se prijaviti na Javni poziv tako što 

će u definisanom roku dostaviti, u originalu ili ovjerenoj 

kopiji, sljedeću dokumentaciju:  

• Zahtjev, čiji će tekst utvrditi Komisija za 

provođenje Javnog poziva, potpisan od aplikanta 

fizičkog lica ili potpisan i ovjeren pečatom od 

aplikanta obrtnika i pravnog lica, 

• Posjedovni list izdat nakon objavljenog Javnog 

poziva ili ugovor o zakupu sa posjedovnim 

listom koji glasi na zakupodavca (za ugovor je 

obavezna ovjera potpisa), 

• Kućna lista uz koju se nalazi i posjedovni list za 

parcelu koja se koristi, ukoliko je parcela koju 

aplikant obrađuje u vlasništvu užeg člana 

porodice, 

• Popunjena tabela vrste proizvodnje, površine i 

iznosa uloženih finansijskih sredstava, čiji oblik 

i sadržaj će izraditi Komisija za provođenje 

Javnog poziva, 

• Dokaz o kupovini repromatrijala: sjemena, 

mineralnih đubriva, vodotopivih đubriva, 

zaštitnih sredstava, presadnice povrća, sjemena 

strnih žita, sadnice za proizvodnju voća (fiskalni 

račun za fizička lica ili ovjerena i potpisana 

faktura koja u prilogu ima fiskalni račun za 

obrtnike i pravna lica, na kojem je jasno 

navedena vrsta i cijena repromatrijala), 

• Izjava o zasijanim površinama  i utrošenim 

novčanim sredstvima, čiji će tekst utvrditi 

Komisija za provođenje Javnog poziva (ovjeren 

potpis), 

• PBA3 obrazac za fizička lica, 

• Rješenja o registraciji za obrtnike i pravna lica,  

• Potvrda/Uvjerenje banke ili drugi validan dokaz 

o aktivnom žiro računu. 

Član 9. 

Iznos novčanog poticaja, Komisija za 

provođenje Javnog poziva, utvrđuje na sljedeći način: 

Iznosi dostavljenih 

računa 

Finansijska poticaj 

Od 200,00 KM do 

7.000,00 KM 

40% od utvrđenog 

ukupnog iznosa 

Preko 7.000,00KM 2.800,00 KM 
 

Aplikacije koje u prilogu imaju račune 

definisane u članu 8. ove Odluke a čiji zbir iznosi manje 

od 200,00 KM neće biti razmatrane. 

Član 10. 

Provjeru o upisu u registar poljoprivrednih 

gazdinstva i klijenata (RPG/RK) vršit će Komisija za 

provođenje Javnog poziva u saradnji sa Službom za 

privredu i budžet Općine Kalesija – Odsjek za 

poljoprivredu. 

Član 11. 

Poticaj definisan ovom Odlukom dodijelit će se 

na osnovu Javnog poziva koji raspisuje Općinski 

načelnik i koji će biti objavljen na Oglasnoj tabli Općine 

Kalesija, web stranici Općine Kalesija, radio stanici i bar 

jednom elektronskom mediju.  

Javni poziv će trajati 15 dana od dana 

objavljivanja na Oglasnoj tabli Općine Kalesija.  

Općinski načelnik zadržava pravo da u toku 

trajanja Javnog poziva isti izmijeni, dopuni ili poništi što 

će, također, biti objavljeno.   

 

Član 12. 
Prijave na Javni poziv mogu se dostaviti putem 

pošte (preporučeno), kurirske pošte ili lično u pisarnicu 

Općine Kalesija, na adresu: Općina Kalesija, ulica 

Patriotske lige br. 15, 75260 Kalesija.  

Sve prijave koje se dostavljaju moraju biti u 

zatvorenoj koverti na kojoj je jasno naznačeno „JAVNI 

POZIV za dodjelu poticaja za proljetnu sjetvu na 

području općine Kalesija za 2024. godinu“.  

Dokaz da je prijava dostavljena u roku 

predstavlja datum na poštanskom žigu ili dostavnici.  

Prijave pristigle na Javni poziv sa nepotpunom 

dokumentacijom ili dokumentacijom koja nije 

pripremljena u skladu sa članom 8. ove Odluke, kao i 

prijave pristigle nakon isteka roka za dostavljanje 

prijava, neće se uzeti u razmatranje i kao takve bit će 

odbačene.  

Aplikant je odgovoran za tačnost podataka u 

prijavi i na propisanim obrascima.  

Prispjela dokumentacija neće se vraćati. 
 

Član 13. 

U cilju zaštite ličnih podataka, podaci 

prikupljeni od aplikanata će se tretirani u skladu sa 

odredbama Zakona o zaštiti ličnih podataka BiH.   

Član 14. 

Općinski načelnik će imenovati Komisiju koja 

će provesti Javni poziv.  

 

 

Komisija ima zadatak da pregleda, provjeri i 

utvrdi da li aplikanti ispunjavaju propisane uslove iz 

Javnog poziva, vrednuje i utvrdi novčani iznos poticaja 

na osnovu dostavljenih dokaza.  

Komisija u svom sastavu ima tri člana iz reda 

uposlenika Organa uprave.  

Nakon što utvrdi ispunjenost propisanih uslova 

iz Javnog poziva, Komisija će na osnovu utvrđenih 

kriterija, broja prijavljenih aplikanata koji ispunjavaju 

uslove i planiranih sredstava izračunati iznos poticaja za 

svakog aplikanta.  

Komisija zadržava pravo izlaska na teren radi 

utvrđivanja stvarnog činjeničnog stanja.  

Komisija će utvrditi preliminarnu rang listu 

prijavljenih aplikanata koji ispunjavaju uslove i istu 

objaviti na web stranici i Oglasnoj tabli Općine Kalesija.  

Aplikanti koji na osnovu preliminarne rang liste 

smatraju da su oštećeni  mogu izjaviti prigovor Komisiji 

za rješavanje po žalbama u drugostepenom postupku (u 

daljem tekstu: Drugostepena komisija), u roku od 8 dana 

računajući od dana objave preliminarne rang liste na 

Oglasnoj tabli Općine Kalesija.  

Nakon odluke Drugostepene komisije, ukoliko 

bude prigovora, Komisija će sačinit i objaviti na web 

stranici i Oglasnoj tabli Općine Kalesija, konačnu rang 

listu prijavljenih aplikanata sa iznosom finansijskih 

sredstava koji će se dodijeliti iz Budžeta Općine Kalesija. 
 

Član 15. 

Po dostavljenoj konačnoj rang listi Općinski 

načelnik donosi Odluku o dodjeli poticaja za proljetnu 

sjetvu na području općine  Kalesija za 2024. godinu. 

 

Član 16. 

Isplata novčanih sredstava vršit će se putem 

Službe za privredu i budžet Općine Kalesija na žiro 

račune obrtnika i pravnih lica, odnosno tekuće/žiro 

račune fizičkih lica koji su ispunili kriterije iz Javnog 

poziva. 

Član 17. 

Ova Odluka stupa na snagu danom objavljivanja 

u „Službenom glasniku Općine Kalesija“. 

Bosna i Hercegovina  

Federacija Bosne i Hercegovine                 PREDSJEDAVAJUĆI  

TUZLANSKI KANTON                           OPĆINSKOG VIJEĆA 

OPĆINA KALESIJA 

OPĆINSKO VIJEĆE                                Damir Džafić dipl. ecc s.r  

Broj: 01-04-2-1980/24  

Datum, 29.04.2024. godine 

 Na osnovu člana 13. Zakona o principima 

lokalne samouprave (“Sl.novine FBiH” broj 49/06 i 

51/09), člana 42. Statuta općine Kalesija – Prečišćen 

tekst (“Sl.glasnik općine Kalesija”, broj 10/07, 7/08, 

10/11, 3/12 i 6/13) i člana 40. stav 3.,4.,5.,6. i 7. 

Poslovnika o radu Općinskog vijeća – Prečišćen tekst 

("Sl. glasnik općine Kalesija", broj 6/08, 10/11 i 9/16), 

Općinsko vijeće Kalesija, na sjednici održanoj 

27.04.2024. godine, donosi 

 

 

              ODLUKU 

o razrješenju i imenovanju članova stalnih radnih 

tijela Općinskog vijeća Kalesija 

 

Član 1. 

 Ovom Odlukom vrši se razrješenje i imenovanje 

člana Komisije za utvrđivanje i obilježavanje datuma i 

događaja značajnih za općinu Kalesija, dodjelu 

općinskih priznanja, imena naselja i dijelova naselja i 

člana Komisije za statutarna pitanja i propise. 

 

Član 2. 

Razrješava se dužnosti člana Komisije za 

utvrđivanje i obilježavanje datuma i događaja značajnih 

za općinu Kalesija, dodjelu općinskih priznanja, imena 

naselja i dijelova naselja Hamza Bećić iz Prnjavora, na 

lični zahtjev. 

 Na upražnjeno mjesto člana Komisije za 

utvrđivanje i obilježavanje datuma i događaja značajnih 

za općinu Kalesija, dodjelu općinskih priznanja, imena 

naselja i dijelova naselja imenuje se  Almir Ramić iz 

Tojšića. 

 Razrješava se dužnosti člana Komisije za 

statutarna pitanja i propise Adel Fejzić iz Rainaca Donjih 

na lični zahtjev. 

 Na upražnjeno mjesto člana Komisije za 

statutarna pitanja i propise imenuje se Mirzet Alić iz 

Sarača. 

          Član 3. 

 Ova Odluka stupa na snagu danom objavljivanja 

u "Službenom glasniku općine Kalesija". 

 
Bosna i Hercegovina  

Federacija Bosne i Hercegovine                 PREDSJEDAVAJUĆI  

TUZLANSKI KANTON                           OPĆINSKOG VIJEĆA 

OPĆINA KALESIJA 

OPĆINSKO VIJEĆE                                Damir Džafić dipl. ecc s.r  

Broj: 01-04-2-1979/24  

Datum, 29.04.2024. godine 

         Na osnovu člana 13. Zakona o principima lokalne 

samouprave (“Službene novine F BiH”, broj 49/06 i 

51/09), člana 38. stav 4., člana 41. i člana 49. Zakona o 

prostornom uređenju i građenju, (“Službene novine 

Tuzlanskog kantona”, broj 6/11; 4/13, 15/13, 3/15, 2/16, 

4/17, 22/22 i 20/23) i člana 42. Statuta općine Kalesija-

Prećišćeni tekst ("Službeni glasnik općine Kalesija", broj 

10/07, 7/08, 10/11, 3/12 i 6/13), Općinsko vijeće na 

sjednici održanoj dana 27.04.2024. godine,  donosi 

 

 

O D L U K A  

o  pristupanju izmjenama i dopunama  

Regulacionog plana “Južna zona” Kalesija, Kalesija    

      

 

Član 1. 

(Vrsta planskog dokumenta čijoj se izmjeni 

pristupa) 

 

         Ovom odlukom utvrđuje se potreba pristupanju 

izmjenama i dopunama dijela Regulacionog plana 

“Južna zona” Kalesija (“Službeni glasnik općine 

Kalesija”, broj 2/96, 8/98, 1/00, 3/01, 3/04, 5/04, 6/07, 

7/08, 6/10, 8/14, 1A/19, 5/20, 2A/22 i 10A/23), (u daljem 

tekstu: Plan).   

 

Član 2.    

(Granice područja za koji se Plan mijenja) 

 

      Granice područja za koji se Plan mijenja su istovjetne 

granicama parcela označenih po novom premjeru sa dio 

k.č. broj 299/2, k.č. broj 479/8, k.č. broj 479/13, k.č. broj 

479/15, k.č. broj 479/7, k.č. broj 479/16, k.č. broj 479/6, 

k.č. broj 479/14, k.č. broj 479/12, k.č. broj 479/5, k.č. 

broj 479/17 i  k.č. broj 478 sve  K.O. Kalesija Grad.  

             

 Član 3. 

(Vrste planskog dokumenta višeg reda na temelju 

kojeg se pristupa izradi  Plana) 

 

          Izrada izmjene i dopune Plana se vrše u skladu sa  

Prostornim planom općine Kalesija za period 2015-2035 

godine (“Službeni glasnik općine Kalesija”, broj 5/17). 

 

Član 4. 

(Vremenski period za koji se Plan donosi)  

 

         Izmjene i dopune Plana se donose na vremenski 

period važenja Regulacionog plana “Južna zona” 

Kalesija. 

     Izmjene i dopune Plana ne smiju ni na koji način 

izmijeniti utvrđene koridore podzemne i nadzemne 

infrastrukture. 

Član 5. 

(Smjernice za izmjene Plana) 

 

       Kod izrade izmjena i dopuna Plana koristit će se 

ažurna geodetska podloga, geodetski snimak sa lica 

mjesta, te podaci iz plana koji je usvojen u prethodnom 

postupku. 

           U postupku izrade izmjena i dopuna Plana, 

nosilac izrade izmjena i dopuna Plana je dužan uraditi 

iste u skladu sa Zakonom o prostornom uređenju i 

građenju (“Službene novine Tuzlanskog kantona”, broj 

6/11, 4/13, 15/13, 3/15, 2/16, 4/17, 22/22 i 20/23), 

Uredbom o jedinstvenoj metodologiji za izradu planskih 

dokumenata („Službene novine F BiH“, broj 63/04 i 

50/07 i 84/10) i Prostornim planom općine Kalesija za 

period 2015-2035 godine (“Službeni glasnik općine 

Kalesija”, broj 5/17). 

           Izmjene i dopune Plana radiće se po skraćenom 

postupku jer se neće bitno mijenjati osnovni koncept 

Plana. 

 

Član 6. 

(Optimalan rok za pripremu i izradu izmjena i 

dopuna Plana) 

 

            Rok za izradu izmjena i dopuna Plana je 60 

(šezdeset) dana od dana stupanja na snagu ove Odluke. 

Član 7. 

(Nosilac priprema Plana) 

 

          Za nosioca priprema izmjena i dopuna Plana 

određuje se Služba za prostorno uređenja, geodetske i 

imovinsko-pravne poslove općine Kalesija. 

 

Član 8. 

(Način osiguravanja sredstava za izradu izmjena i 

dopuna Plana) 

 

         Sredstva za izradu izmjena i dopuna Plana 

obezbijedit će podnosioc inicijative za izmjenu i dopunu 

Plana,  "Križevac Gradnja" d.o.o. Kalesija.  

 

Član 9. 

(Nosilac izrade izmjena i dopuna Plana) 

 

          Izbor nosioca izrade izmjena i dopuna 

Regulacionog plana “Južna zona” Kalesija, Kalesija 

izvršit će podnosioc inicijative za izmjena i dopuna 

Plana, "Križevac Gradnja" d.o.o. Kalesija,  kao investitor 

sa kojim će sklopiti ugovor o izradi Plana. 

          Nosilac izrade mora biti lice koje je upisano u 

registar privrednih društava i drugih pravnih lica 

ovlaštenih za obavljanje stručnih poslova izrade planskih 

dokumenata koje vodi Federalno ministarstvo 

prostornog uređenja. 

 

 

 

 

 

 

Član 10. 

(Sudjelovanje javnosti-javna rasprava i javni uvid) 

 

            Zadužuje se nosilac priprema Plana da u toku 

izrade planskog dokumenta izvrši najmanje jednu javnu 

raspravu na nivou Mjesne zajednice za koju se Plan 

donosi. 

 

Član 11 

 

              Ova Odluka stupa na snagu danom 

objavljivanja u  „Službenom glasniku općine Kalesija“. 

 

 
Bosna i Hercegovina  

Federacija Bosne i Hercegovine                 PREDSJEDAVAJUĆI  

TUZLANSKI KANTON                           OPĆINSKOG VIJEĆA 

OPĆINA KALESIJA 

OPĆINSKO VIJEĆE                                Damir Džafić dipl. ecc s.r  

Broj: 01-04-2-1981/24  

Datum, 29.04.2024. godine 

